
ᐅᕙᑦᓯᐊᕈᑐᖄᓗᓂᒃ, ᐃᓄᐃᑦ ᐊᑐᖅᓯᒪᔪᑦ 
ᐊᓐᓄᕌᕐᒥᓐᓂᒃ ᐅᖅᑰᓴᐅᑎᒋᓪᓗᒋᑦ 
ᐅᑭᐅᖑᑯᑖᒃᑎᓪᓗᒍ. ᐅᑭᐅᖅᑕᖅᑐᕐᒥ 
ᐃᒡᔨᓕᓲᕌᓘᒻᒪᑦ, ᐱᓗᐊᖅᑐᒥ 
ᖁᑦᓯᑦᑑᓂᖅᓴᒥ.

ᐃᓄᐃᑦ ᐊᓐᓄᕌᖏᑦ ᓴᓇᔭᐅᓲᑦ 
ᐊᔾᔨᒌᙱᑦᑐᕐᓂᒃ ᐊᒥᕐᓂᒃ ᒥᖅᑯᓕᓐᓂᓪᓗ. 
ᐅᑯᐊ ᐊᑐᖅᑕᐅᒐᔪᒃᑐᑦ ᑐᒃᑐᕋᔭᐃᑦ, 
ᒥᓚᔪᐊᑦ, ᖃᓯᒋᐊᑦ ᐊᒻᒪᓗ ᐅᒡᔪᒐᔭᐃᑦ.

ᑎᑭᓚᐅᖅᑎᓪᓗᒋᑦ ᖃᓪᓗᓈᑦ ᑕᕆᐅᑉ 
ᐊᑭᐊᓂᒃ  ᐃᓄᐃᑦ ᐊᓐᓄᕌᖏᑦ 
ᐊᓯᔾᔨᖅᐸᓪᓕᐊᓯᒪᔪᑦ. ᐊᔾᔨᒌᙱᑦᑐᑦ 
ᖃᓪᓗᓈᖅᑕᐃᑦ, ᓲᕐᓗ ᓂᕈᒥᑦᑐᑦ 
ᑎᑭᐅᔾᔭᐅᓂᑰᒻᒪᑕ. ᐃᓄᐃᑦ ᑕᒪᒃᑯᓂᖓ 
ᐃᓚᒋᓕᐅᔾᔨᓕᖅᓯᒪᔪᑦ ᖃᓪᓗᓈᖅᑕᕐᓂᒃ 
ᓇᒻᒥᓂᖅ ᓴᓇᐅᒐᕐᒥᓐᓄᑦ. ᑕᐃᒪᐃᓚᐅᕋᑎᒃ 
ᐃᓄᐃᑦ ᐊᑐᕆᐊᖃᖅᓯᒪᔪᑦ ᐆᒪᔪᑦ 
ᐊᒥᖏᓐᓂᒃ ᐊᓐᓄᕋᔾᔨᐅᖅᓱᑎᒃ.

7



8



ᐊᑎᒌᑦ ᐊᖑᑎᓄᑦ ᐊᑐᖅᑕᐅᒐᔪᓚᐅᖅᑐᑦ. 
ᐊᖑᑏᑦ ᐊᓃᖅᑎᐅᓯᒪᒻᒪᑕ. 
ᐊᖑᓇᓱᖃᑦᑕᓚᐅᖅᑐᑦ ᐅᑭᐅᖑᑯᑖᒃᑎᓪᓗᒍ 
ᐃᒪᐅᓕᖅᑎᓪᓗᒍᓗ ᐊᐅᔭᒃᑯᑦ 
ᐊᐅᓪᓚᖅᓯᒪᖃᑦᑕᖅᓱᑎᒃ. ᐊᑎᒌᑦ 
ᐃᑦᓴᒍᓇᖏᑦᑑᒋᐊᖃᓚᐅᖅᑐᑦ 
ᐊᖑᓇᓱᒃᑎᒥᓪᓗ ᐅᖅᑰᑎᑦᓯᒍᓐᓇᕐᓗᑎᒃ 
ᓯᓚᕐᓂᕐᓗᒍᓐᓇᕐᓂᖅᐹᕐᒥ.

ᐊᑎᒌᑦ ᓴᓇᒪᓂᖏᑦ ᐊᔾᔨᒌᙱᑦᑐᑦ 
ᐅᑭᐅᖅᑕᖅᑐᓕᒫᒥ, ᓴᓇᒪᓪᓗᑎᒃ 
ᐊᔾᔨᒌᙱᑦᑐᕐᓂᒃ ᐆᒪᔪᑦ ᐊᒥᖏᓐᓂᒃ. 

ᐊᑎᒌᑦ ᐃᓗᓪᓕᕇᖑᓚᐅᖅᑐᑦ 
ᐅᖅᑰᓂᖅᓴᐅᓂᐊᕐᖓᑕ. ᑖᓐᓇ ᐊᑎᒋ 
ᐃᓗᓪᓕᐅᓲᖅ, ᒥᖅᑯᖓ ᐃᓗᐊᓃᖔᖅᑎᓪᓗᒍ. 
ᖁᓕᑦᑕᖅ ᓯᓚᓪᓕᐅᓪᓗᓂ, ᒥᖅᑯᖓ 
ᑕᑯᑦᓴᐅᑎᓪᓗᒍ.

11



12



ᑭᒃᑯᑐᐃᓐᓇᐃᑦ ᒫᓐᓇᐅᔪᖅ ᐊᑐᖃᑦᑕᖅᑐᑦ 
ᐊᑎᒋᓂᒃ. ᒥᖅᓲᒻᒧᑦ ᒥᖅᓱᖅᑕᐅᓲᖑᓕᖅᑐᑦ. 
ᒫᓐᓇᐅᔪᖅ ᐊᑎᒌᑦ ᓴᓇᔭᐅᒍᓐᓇᖅᓯᔪᑦ 
ᖃᓪᓗᓈᖅᑕᕐᓂᒃ ᖃᓪᓗᓈᓃᙶᖅᑐᓂᒃ, ᓲᕐᓗ 
ᓯᓚᐹᑦᓴᕐᓂᒃ ᐊᒻᒪᓗ ᐃᓄᓐᓃᙶᖅᑐᕐᓂᒃ 
ᕿᓯᓐᓂᒃ. ᑕᒪᒃᑯᐊ ᐊᔾᔨᒌᙱᑦᑐᑦ 
ᑲᑎᑕᐅᒍᓐᓇᖅᓯᔪᑦ ᐊᑎᒋᓕᐅᖅᑐᓄᑦ. 

ᖃᐅᔨᒪᕕᑦ?

ᓱᕈᑦᓯᑦ 
ᐊᑐᖃᑦᑕᕐᓂᕐᖓᑕ 

ᐊᑦᑕᒃᑳᕐᓂᒃ 
ᑐᒃᑐᕋᔭᕐᓂᒃ! ᑖᒃᑯᐊ 
ᐅᖅᑰᑎᑦᑎᕙᑦᑐᒥᓃᑦ 

ᓯᓚᒥ 
ᐱᙳᐊᖅᑎᓪᓗᒋᑦ.

ᐊᒪᐅᑎ ᐊᑎᒋᑎᑐᑦ ᐊᑐᖅᑕᐅᓲᖅ ᐱᐊᕋᕐᓂᒃ 
ᐊᒫᕈᑕᐅᑦᓱᓂ. ᓇᓴᖓ ᐊᖏᓂᖅᓴᖅ 
ᐊᑎᒋᐅᑉ ᓇᓴᖓᓂᒃ, ᑕᑭᔪᒥᓪᓗ ᐊᑯᖃᖅᓱᓂ. 
ᐊᒪᐅᑏᑦ ᐊᑐᖅᑕᐅᒐᔪᑦᑐᑦ ᐊᕐᓇᓄᑦ. 
ᐅᕙᑦᓯᐊᕈ ᐊᒪᐅᑏᑦ ᓴᓇᔭᐅᓲᒥᓃᑦ 
ᕿᓯᓂᒃ ᑐᒃᑐᕋᔭᓂᓪᓗ.

15



16



17

ᐊᒪᐅᑏᑦ ᓱᓕ ᐊᑐᖅᑕᐅᓲᑦ ᒫᓐᓇᐅᔪᖅ. 
ᒥᖅᓲᒻᒧᑦ ᒥᖅᓱᖅᓯᒪᓲᖑᓕᖅᑐᑦ 
ᐊᑐᖅᓱᑎᒃ ᐃᓄᓕᖅᑕᕐᓂᒃ ᓄᑖᕐᓂᓪᓗ. 
ᑕᑯᒥᓇᖅᓯᑎᑕᐅᓪᓗᑎᒃ ᐊᒥᐊᓕᓐᓄᑦ 
ᓯᓂᒃᓴᕐᓄᑦ.

ᖃᕐᓖᑦ ᓴᓇᔭᐅᓲᒥᓃᑦ ᕿᓯᓐᓂᒃ 
ᑐᒃᑐᕋᔭᕐᓂᓪᓗ. ᐅᕿᑦᑑᑦᓱᑎᒃ ᐊᑲᐅᑦᓱᑎᓪᓗ. 
ᕿᓰᑦ, ᑐᒃᑐᕋᔭᐃᑦ ᓇᓄᕋᔭᐃᓪᓗ ᕿᑐᑦᑐᑦ, 
ᐊᖑᓇᓱᒃᑏᑦ ᐊᐅᓚᑦᓯᐊᕈᓐᓇᖁᓪᓗᒋᑦ.

ᐃᓄᐃᑦ ᖃᕐᓕᖏᑦ ᐊᑑᑎᖃᑦᓯᐊᖅᓯᒪᔪᑦ 
ᐊᑲᐅᔫᑦᓱᑎᓪᓗ ᐊᑎᒋᖏᑎᑐᑦ. ᒫᓐᓇᐅᔪᖅ, 
ᖃᕐᓖᑦ ᓱᓕ ᓴᓇᔭᐅᓲᑦ ᕿᓯᖏᓐᓂᒃ 
ᓇᑦᓰᑦ, ᑐᒃᑐᕋᔭᕐᓂᒃ ᓇᓄᕋᕐᓂᓪᓗ. 
ᐃᓛᓐᓂᒃᑯᑦ ᐃᓗᓪᓕᖅᓱᖅᑕᐅᓲᑦ ᒥᑏᑦ 
ᖁᓂᕈᖏᓐᓂᒃ ᐅᒥᖕᒪᐃᓪᓗ ᒥᖅᑯᖏᓐᓂᒃ. 

ᖃᕐᓖᑦ ᓴᓇᔭᐅᒍᓐᓇᕐᒥᔪᑦ ᖃᓪᓗᓈᖅᑕᕐᓂᒃ 
ᓵᑦᑐᓂᒃ ᐃᑭᐊᓕᒻᒥᒃ ᐃᓗᐱᐊᖃᕐᓗᑎᒃ.

ᐳᐊᓗᐃᑦ ᐊᒡᒐᓐᓂᒃ ᓴᐳᔾᔨᓲᑦ ᖁᐊᕐᓇᖅᑐᒥ 
ᐅᑭᐅᖅᑕᖅᑐᕐᒥ. ᓴᓇᓯᒪᒐᔪᒃᑐᑦ ᕿᓯᓐᓂᒃ 
ᑐᒃᑐᕋᔭᓂᓪᓘᓐᓃᑦ, ᑭᓯᐊᓂ ᐊᓯᖏᓐᓂᒃ 
ᐆᒪᔪᑦ ᐊᒥᖏᓐᓂᒃ ᓴᓇᓯᒪᓲᖑᒻᒥᔪᑦ. 
ᐊᕐᓇᐃᑦ ᐊᖑᑏᓪᓗ ᐳᐊᓗᖏᑦ 
ᐊᔾᔨᒌᒥᒃ ᐆᒃᑑᑎᓂᒃ ᐱᖃᓲᑦ ᐊᖏᓂᖏᑦ 
ᐊᔾᔨᒌᙱᒃᑲᓗᐊᖅᓱᑎᒃ.

ᒫᓐᓇᐅᔪᖅ, ᐳᐊᓗᐃᑦ ᓴᓇᔭᐅᒍᓐᓇᖅᑐᑦ 
ᐊᔾᔨᒌᙱᑦᑐᕐᓂᒃ, ᓲᕐᓗ ᐃᖃᖅᑎᒐᔭᒥᒃ 
ᓰᐱᕋᔭᒥᓪᓘᓐᓃᑦ. ᑭᓯᐊᓂᓕ ᕿᓯᖏᑦ 
ᓇᑦᓰᑦ, ᐊᒥᖏᓪᓗ ᑐᒃᑐᐃᑦ ᐸᒥᐅᑯᑖᓖᓪᓗ 
ᐅᖅᑰᓂᖅᐹᑦ ᐳᐊᓗᒋᓗᒋᑦ.

ᑲᒦᑦ ᐃᓄᐃᑦ ᐊᓐᓄᕌᖏᑦ. ᑐᒃᑐᕋᔭᓂᒃ 
ᓴᓇᓯᒪᒐᔪᒃᑐᑦ ᕿᓯᓐᓂᓪᓗ, ᐊᑐᖓᖏᑦ 
ᐅᒡᔪᒐᔭᐅᓪᓗᑎᒃ.

ᐅᕙᑦᓯᐊᕈ, ᑲᒦᑦ ᒥᖅᓱᖅᑕᐅᓲᒥᓃᑦ 
ᑐᒃᑐᐃᑦ ᐊᓪᓚᙳᐊᓪᓗ ᐃᕙᓗᒃᓴᖏᓐᓂᒃ. 
ᐃᕙᓗᒃᓴᖏᑦ ᐳᕙᓪᓚᓲᑦ ᖃᐅᓯᓕᕋᒥᒃ, 
ᓯᒥᑦᓯᓲᑦ ᒥᖅᑯᑏᑦ ᑭᓪᓚᑦᑕᖏᓐᓂᒃ. 
ᑭᓗᐃᑦ ᐃᑦᓴᒍᓐᓇᐃᓪᓕᓲᑦ ᑕᐃᒫᒃ. 

ᖃᕐᓕᒃᑎᑐᑦ ᐊᑎᒋᑎᑐᓪᓗ, ᑲᒦᑦ 
ᐊᑐᖅᑕᑑᓲᖑᙱᑦᑐᑦ. ᐊᑎᒋᑦᓴᔭᐃᑦ 
ᐊᓕᖅᓰᑦ ᐊᑐᖅᑕᐅᖃᓯᐅᑎᓲᑦ ᐱᓃᓪᓗ 
ᓯᓚᑖᒍᑦ ᐊᓕᖅᓯᐅᑉ, ᑲᒥᑦᓯᒪᓗᓂ.

ᑲᒦᑦ ᐊᑦᓱᐊᓗᒃ ᐱᐅᔪᑦ. ᒫᓐᓇᐅᔪᖅ 
ᐊᑎᒋᑦᓴᔭᐃᑦ ᐊᓕᖅᓰᑦ ᑕᖅᓯᖅᑐᖅᓯᒪᓲᑦ 
ᐊᓪᓚᑦᓯᒪᓪᓗᑎᒃ.

ᒫᓐᓇᐅᔪᖅ, ᐃᓄᐃᑦ ᑭᒃᑯᑐᐃᓐᓇᐃᑦ 
ᐊᓐᓄᕌᖃᓲᑦ ᐃᓄᓕᖅᑕᓂᒃ ᒫᓐᓇᕐᓂᓴᕐᓂᓪᓗ. 
ᓄᑖᑦ ᐊᓐᓄᕌᑦᓴᐃᑦ ᐊᑐᖅᑕᐅᓲᑦ 
ᐃᓛᓐᓂᒃᑯᑦ, ᑭᓯᐊᓂ ᐆᒪᔪᑦ ᐊᒥᖏᑦ 
ᐱᓪᓚᕆᒋᔭᐅᓂᖅᐹᑦ ᐊᓐᓇᒃᑐᖃᕈᒪᒍᓂ 
ᓂᒡᓚᓱᒃᓯᑎᐊᓗᒻᒥ ᐅᑭᐅᒃᑯᑦ  
ᐅᑭᐅᖅᑕᖅᑐᕐᒥ. 

ᐃᓄᐃᑦ ᐊᓐᓄᕌᖏᑦ ᓴᓇᔭᐅᓲᑦ 
ᐅᖅᑰᓪᓗᑎᒃ ᐊᑲᐅᓪᓗᑎᓪᓗ. ᑭᓯᐊᓂᑦᑕᐅᖅ 
ᐱᐅᑎᓐᓇᓱᐊᖅᓱᒋᑦ. ᐊᑎᒌᑦ, ᐊᒪᐅᑏᑦ, 
ᖃᕐᓖᑦ, ᐳᐊᓗᐃᑦ, ᑲᒦᓪᓗ ᐊᑦᓱᐊᓗᒃ 
ᓴᓇᒪᑦᓯᐊᕈᓐᓇᖅᑐᑦ!

ᐅᖃᐅᓰᑦ ᑐᑭᖏᑦ

ᐃᑭᐊᖅᑎᓕᒃ
ᓴᓇᒪᔪᖅ ᐃᓯᖅᑎᑦᓯᖁᓇᒍ ᐆᓇᖅᑐᖅ ᓂᒡᓕᓇᖅᑐᕐᓗ 
ᑕᕝᕗᖓ.

ᐃᓚᒋᓕᐅᑎ
ᑲᑎᒃᑎᑦᓯᓗᓂ ᐊᔾᔨᒌᙱᑦᑐᕐᓂᒃ, ᓲᕐᓗ ᑭᓱᑐᐃᓐᓇᖅ 
ᓄᑖᖅ ᐱᑐᖃᕐᓗ.

ᐃᕙᓗᒃᓴᖅ 
ᓂᙳᔪᖅ ᐊᑯᓐᓂᖓ ᓄᑭᐅᑉ ᓴᐅᓂᐅᓪᓗ.  

ᐊᑲᐅᔪᑦ
ᑕᓯᓴᕋᐃᑦᑐᑦ ᐊᐅᓚᓴᕋᐃᑦᑐᓪᓗ.

ᐊᓪᓚᒃᓯᒪᔪᑦ
ᑕᖅᓯᖅᑐᖅᓯᒪᔪᑦ ᒥᖅᑯᒻᒧᑦ ᐃᕙᓗᒧᓪᓗ.





Living in the North requires very special clothing 
to stay warm and move easily over the ice! 
This book introduces children to parkas, amautis,  
kamiks, and other Northern clothing items.  

ᐅᑭᐅᖅᑕᖅᑐᒥᐅᑕᐅᓗᓂ ᐊᓐᓄᕌᑦᑎᐊᕙᖃᕆᐊᖃᖅᑐᖅ 
ᐅᖅᑰᔪᓂᒃ ᓅᓴᕋᐃᑦᑑᓗᓂᓗ ᓯᑯᒃᑯᑦ!

ᐅᓇ ᐅᖃᓕᒫᒐᖅ ᓱᕈᓯᕐᓂᒃ ᑕᑯᑎᑦᑎᔾᔪᑕᐅᔪᖅ ᖁᓕᑦᑕᐅᔭᕐᓂᒃ, ᐊᒪᐅᑎᓂᒃ,  
ᑲᒥᖕᓂᒃ, ᐊᓯᖏᓐᓂᒡᓗ ᐊᓐᓄᕌᓂᒃ ᐅᑭᐅᖅᑕᖅᑐᒦᖖᒑᖅᑐᓂᒃ. 


